
Progetu Bogaboxi: de
martzu is giovunus
studiant su linguagiu
giornalisticu

Unu programa de formatzionu in linguagiu giornalisticu:
est su laboratoriu ‘Bogaboxi’, su progetu de coesioni
sotziali, aprontau de s’assotziu RTS e finantziau de
s’Aministratzioni comunali, chi bolit favoressi s'imparu de
cumpetentzias chi pertocant su giornalismu web, sa
connoscentzia de is tecnicas videu cun su smartphone, de
iIs tecnicas de montagiu po mediu de software po pc e
smartphone, po sa produtzioni de prodotus giornalisticus e
de aprofondimentu.

Bogaboxi est unu programa chi nd’ant a pigai parti unus
20 giovunus de edadi intra de is 14 e is 20 annus, chi paris
cun assotzius e istitutzionis scolasticas ant a sighiri is
atividadis a indonu po 8 mesis. Si previdint laboratorius de
Is 2 a is 3 oras, po 50 oras de progetu.

Si cumentzat in su mesi de martzu in suTzentru Sotziu
Educativu e Intergeneratzionali de pratza IV Novembre, n.
36.

Po informatzionis: radiotelevisionesarda@gmail.com.

Sa lingua in Quartu
Progetu finantziau cun dinai de sa Regioni Autonoma de Sardinnia cunforma a sa L. 482/99 e a sa L.R. 22/2018.



